
.. Navagrahasukta ..

॥ नवग्रहसूक्तम् ॥
॥ गणेशवन्दना ॥

ॐ शुक्लाम्बरधरं विष्णुं शशिवर्णं चतुर्भुजम् ।
प्रसन्नवदनं ध्यायेत्सर्व विघ्नोपशान्तये॥
॥ प्राणायामम् ॥
ॐ भूः। ॐ भुवः । ओꣳꣳ सुवः ।
ॐ महः। ॐ जनः। ॐ तपः। ओꣳ स ॒त्यम् ।
ॐ तत्स ॑वितुर्वरे ᳚ण्यं ॒ भर्गो॑दे ॒वस्य धीमहि ।
धियो ॒ यो नः प्रचो॒दयात् ।
ओमापो॒ ज्योतीरसो॒ऽमृतं॒ ब्रह्म भूर्भुवस्सुवरोम् ॥
॥ संकल्पः ॥
ममोपात्त-समस्त-दुरितक्षयद्वारा श्रीपरमेश्वर प्रीत्यर्थं
आदित्यादि नवग्रह देवता प्रसाद सिद्ध्यर्तं आदित्यादि
नवग्रह नमस्कारान् करिष्ये॥
॥ मन्त्राणि ॥
ॐ आस ॒त्येन ॒ रजसा ॒ वर्त॑मानो निवे॒शय ॑न्॒नमृतं॒ मर्त्यं ॑ च ।
हिर॒ण्मये ॑न सवि ॒ता रथे॒नाऽऽदे ॒वो या ॑ति भुवना विपश्यन् ॑।
अ ॒ग्निं दू॒तं वृ॑णीमहे॒ होतारं विश्ववे॑दसम् ।
अ ॒स्य य ॒ज्ञस्य सु ॒क्रतुम्᳚ ॥
येषामीशे॑ पशु॒पतिः पशू॒नां चतु॑ष्पदामु॒त च॑ द्विपदाम् ।
निष्क्रीतो॒ऽयं य ॒ज्ञियं ॑ भागमे॑तु रायस्पोषा यज ॑मानस्य सन्तु ॥
ॐ अधिदेवता प्रत्यधिदेवता सहिताय आदित्याय ॒ नमः ॥ १॥
ॐ आप्या ॑यस्व समे॑तु ते विश्वत ॑स्सोम वृष्णियम् ।
भवा वाजस्य संग ॒थे॥
अ ॒प्सुमे ॒ सोमो॑ अब्रवीदन्तर्विश्वानि भेषजा ।
अ ॒ग्निञ्च ॑ विश्वशं ॑भुवमापश्च विश्वभे॑षजीः ।

॥ नवग्रहसूक्तम् ॥

गौ ॒री मिमाय सलिलानि तक्ष ॒त्येक ॑पदी द्विपदी सा चतु॑ष्पदी ।
अ ॒ष्टापदी नवपदी बभू॒वुषी स ॒हस्राक्षरा परमे व्यो ॑मन् ।
ॐ अधिदेवता प्रत्यधिदेवता सहिताय सोमाय ॒ नमः ॥ २॥
ॐ अ ॒ग्निर्मू॒र्द्धा दिवः क॒कुत्पतिः  ॑ पृथिव्या अ ॒यम् ।
अ ॒पाꣳ रेताꣳ’सि जिन्वति ।
स्यो॒ना पृ॑थिवि भवाऽनृक्ष ॒रा निवेशनि। यच्छान॒श्शर्म॑ स ॒प्रथाः ।
क्षेत्र ॑स्य ॒ पतिना व॒यꣳहितो ने॑व जयामसि ।
गामश्वं॑ पोषयिन्त्वा स नो॑ मृडातीदृशे᳚ ॥
ॐ अधिदेवता प्रत्यधिदेवता सहिताय अङ्गारकाय नमः ॥ ३॥
ॐ उद्बु॑ध्यस्वाग्ने॒ प्रतिजागृह्येनमिष्टापू॒र्ते सꣳसृ ॑जेथामयञ्च ॑।
पुनः कृ ॒ण्वꣳस्त्वा पितरं ॒ युवानमन्वाअꣳ’सी ॒त्वयि ॒ तन्तु ॑मे॒तम् ॥
इ॒दं विष्णु॒र्विचक्रमे त्रे॒धा निदधे प॒दम्। समू॑ढमस्यपाꣳ सु ॒रे ॥
विष्णो॑ र॒राटमसि विष्णोः पृ॒ष्ठमसि ॒ विष्णो॒श्श्नप्त्रे ᳚स्थो॒
विष्णो॒स्स्यूरसि ॒ विष्णो᳚र्ध्रु ॒वमसि वैष्णवमसि ॒ विष्णवे त्वा ।
ॐ अधिदेवता प्रत्यधिदेवता सहिताय बुधाय ॒ नमः ॥ ४॥
ॐ बृहस्पते॒ अति ॒यदर्यो अर्हा᳚द्द्यु॒मद्विभाति क्रतु ॑म॒ज्जने॑षु ।
यद्दिदयच्चवसर्तप्रजात ॒ तदस्मासु॒ द्रविणन्धेहि चित्रम् ॥
इन्द्रमरुत्व इ॒ह पाहि सोमं॒ यथा शार्या॒ते अपिबस्सु॒तस्य ॑।
तव प्रणीती तव शूरशर्म॒न्नाविवासन्ति क॒वय ॑सुय ॒ज्ञाः ॥
ब्रह्मजज्ञानं प्॑रथ॒मं पु॒रस्ताद्विसीमतस्सु॒रुचो॑ वे॒न आवः ।
सबु ॒ध्निया ॑ उपमा अ ॑स्य विष्ठास्स ॒तश्च ॒ योनिमस ॑तश्च ॒ विवः
ॐ अधिदेवता प्रत्यधिदेवता सहिताय बृहस्पतये ॒ नमः ॥ ५॥
ॐ प्रवश्शु ॒क्राय ॑ भानवे॑ भरध्वम्। ह॒व्यं म॒तिं चाग्नये ॒ सुपू ॑तम् ॥
यो दैव्यानि मानु॑षा ज ॒नूꣳषि। अ ॒न्तर्विश्वानि विद्म ना जिगा ॑ति ॥
इ॒न्द्राणीमासु नारिषु सु ॒पत्नीम॒हमश्रवम् ।
न ह्॑यस्या अप ॒रंच ॒न ज ॒रसा मरते॒ पतिः ॥

.. Navagrahasukta ..

इन्द्रं ॑ वो विश्वतस्परि हवामहे॒ जने ᳚भ्यः। अ ॒स्माकमस्तु॒ केव  ॑लः ॥
ॐ अधिदेवता प्रत्यधिदेवता सहिताय शुक्राय ॒ नमः ॥ ६॥
ॐ शन्नो॑ दे ॒वीरभिष्टय ॒ आपो॑ भवन्तु पीतये ᳚। शंयोरभिस्रवन्तु नः ॥
प्रजापते॒ न त्वदे ॒तन्य ॒न्यो विश्वा जातानि परिता ब॑भूव ।
यत्का ॑मास्ते जुहुमास्तन्नो॑ अस्तु व॒यꣳस्याम॒ पतयो रयीणाम् ।
इ॒मं य ॑मप्रस्तरमाहि सीदाऽङ्गिरोभिः पितृभिस्संविदानः ।
आत्वा मन्त्राः कविशस्ता व॑हन्त्वे॒ना राजन् ह॒विषा मादयस्व॥
ॐ अधिदेवता प्रत्यधिदेवता सहिताय शनैश्च ॑राय नमः ॥ ७॥
ॐ कया ॑ नश्चि ॒त्र आभु॑वदू॒ती स ॒दावृ॑ध ॒स्सखा।
कया ॒ शचिष्ठया वृ॒ता ।
आऽयङ्गौः पृश्निरक्रमीदस ॑नन्मातरं ॒ पुनः। पितरञ्च प्॒रयन्त्सुवः ॑ ।
यत्ते ॑ दे ॒वी निरृ ॑तिराबबन्ध ॒ दाम ग्री ॒वास्वविचर्त्यम् ।
इ॒दन्ते॒ तद्विष्या ॒म्यायु ॑षो॒ न मध्यादथाजीवः पितुमद्धि ॒ प्रमु॑क्तः ॥
ॐ अधिदेवता प्रत्यधिदेवता सहिताय राहवे॒ नमः ॥ ८॥
ॐ के ॒तुङ्कृ ॒ण्वन्नके ॒तवे॒ पेशो॑ मर्या अपे ॒शसे ᳚। समु॒षद्भिरजायथा ॥
ब्॒रह्मा दे ॒वानां᳚ पदवीः क॑वीनामृषिर्विप्राणां महिषो मृ॒गाणाम् ।
श्ये ॒नोगृध्राणाꣳꣳस्वधितिर्वनानाꣳꣳ सोमः प॒वित्रमत्ये ॑ति रेभन्॑।
सचित्र चित्रं चितयन् ᳚तमस्मे चित्रक्षत्र चित्रतमं वयो॒धाम् ।
च॒न्द्रं र॒यिं पु॑रु ॒वीरम्᳚ बृ॒हन्तं॒ चन्द्रच॒न्द्राभिर्गृण ॒ते यु ॑वस्व ॥
ॐ अधिदेवता प्रत्यधिदेवता सहितेभ्यः केतु  ॑भ्यो॒ नमः ॥ ९॥
॥ ॐ आदित्यादि नवग्रह देवताभ्यो॒ नमो॒ नमः ॥
॥ ॐ शान्तिः शान्तिः शान्तिः ॥

॥ नवग्रहसूक्तम् ॥

